Кибетләргә медицина битлекләреннән башка керү тыела!

Татарстан Хөкүмәте шундый карар кабул итте. Кулланучылар хокукларын яклау һәм кеше иминлеге өлкәсендә күзәтчелек федераль хезмәтенең Нурлат, Аксубай, Әлки һәм Чирмешән районнарында идарәсе баш белгеч-эксперты Алмас Абзалов сүзләренә караганда, сатучылар үзләре дә битлек һәм перчаткаларда булырга, сатып алучылардан да шул ук таләп итәргә тиеш. Кешеләр ике метр дистанцияне үтәргә, кибеткә чират буенча керергә тиеш. Сәүдә нокталарында тикшерүләр үткәрелә, шуңа күрә битлекләрсез килүчеләр җавапка тартылырга мөмкин.

